God se voorsienigheid

Een van die karaktereienskappe van God is Sy voorsienigheid en een tema wat deurlopend in die Woord van God voorkom is God se plan met die redding van die mens.
Reeds in Genesis, na die sondeval, sien ons God se voorsienigheid deurdat Hy Adam en Eva beklee nadat hulle hulle eie naaktheid ontdek.
Een van die aangrypendste verhale van God se voorsienigheid , maar ook Sy afkeur van sonde, vind ons in die verhaal in 1 Konings 17 van Elia in die woestyn.

Skriflesing: I Konings 17:1-24

As ons hirdie Skrifgedeelte uitpak (unpack) om die engelse term te gebruik sien ons verskeie elemente.
Grepe uit 1 Kon 17
· Elia het ‘n nou verhouding met God gehad- vandaar die feit dat God hom inlig oor die komende droogte wat Hy oor die volk sou bring as straf vir hulle afgod aanbidding aan veral Baal wat as die god van die weer aanbid is.
· Deur sy gebede beskik Elia oor die mag om die reën weg te hou en ook om dit te laat terugkeer (Jak.5:17-18).
· Deurdat Elia deur sy aankondiging van die komende droogte ‘n groot bedreiging vir koning Agab en die volk ingehou het is Elia se lewe in gevaar en God gee Elia opdrag om na die Kritspruit te vlug.
· God voorsien in Elia se essensiële behoeftes van water uit die Krit spruit en voedsel uit die mins waarskynlike oord nl. van kraaie wat vir hom kos bring.
· God kon engele gebied het om Elia te versorg soos in die geval van Jesus toe Hy in die woestyn was, maar God kies kraaie wat as onrein skepsels beskou is om vir hom brood te bring – betekenis hiervan?
· Maar hierdie bronne vsn voorsienigheid droog dan ook later op
· Toe sê die HERE vir Elia: “Gaan bly in die dorp Sarfat naby die stad Sidon. Daar woon ’n weduwee. Ek het aan haar opdrag gegee om vir jou te sorg.”
· God stuur hom egter nie na ‘n welgestelde persoon nie, maar na iemand wie dit nouliks kan bekostig om vir hom te sorg 
· Weduwees was in daardie tyd die uitgeworpenes van die samelewing en uitgelewer 
· In Lukas 4:25-26 lees ons: Daar was sekerlik baie weduwees in Israel wat hulp nodig gehad het in Elia se tyd toe dit drie en ’n half jaar nie gereën het nie en hongersnood in die land geheers het. Tog is Elia nie na enige van hulle gestuur nie, maar wel na ’n weduwee in Sarfat – ’n vreemdeling in die gebied van Sidon.
· Elia vra vir haar water en hy klink vermetel wanneer hy nie net water vra nie, maar vra dat sy vir hom ‘n roosterkoek moet bak
· Die weduwee verklaar haar netelige situasie wat voedsel en middele betref
· Maar Elia verseker haar van God se voorsienigheid en as gevolg van haar gehooorsaamheid voorsien God mildelik
· Elia doen nie eers die wonderwerk om haar meel en olie te vermenigvuldig nie. Hy verseker haar dat God sal sorg dat die meel en olie nie sal opraak nie, en hierdeur word haar geloof getoets
· So gebruik God haar as kanaal van voorsiening, maar voorsien ook in haar behoeftes. Hy voorsien ook nie meel  en olie in oorvloed nie maar volgens haar behoefte op ‘n daaglikse basis totdat die droogte verby is.
· Maar die weduwee se geloof in God word verder getoets. 
· Asof die gebrek aan middele nie genoeg is nie tref die ellende wanneer haar seun later siek word en sterf
· Die weduwee verwyt Elia oor die lot wat haar tref
· Elia pleit by God vir haar situasie en God beantwoord Elia se gebed
· Elia strek hom drie keer oor die seun uit en bid tot God vir genesing
· God verhoor Elia se gebed en die seun word genees
· Die weduwee se geloof word versterk en lei tot dankbaarheid

Wat kan ons uit hierdie verhaal wegneem vir ons tyd en ons eie omstandighede of situasie?

Ons bevind ons dikwels in ‘n geestelike droogte of wanneer ons middele ontoereikend word.
Ons sê maklik dat ons op die Here vertrou, maar wanneer ons ons in ‘n krisis bevind vertrou ons regtig? 
Die huidige plaaslike en wêreld politieke en ekonomiese situasie bring vir baie mense groot kommer oor die toekoms. Ons ervaar dat die lewenskoste daagliks styg en dit raak al moeiliker om finansieel kop bo water te hou en ons sien soms net nie’n uitweg nie.
Die Covid 19 pandemie is nog vars in die geheue waartydens sommige mense hewige verliese gelei het beide finansieel en emosioneel deur familie of goeie vriende wat ontslaap het.
Die siekte of verlies van ‘n geliefde laat ons vir ‘n tyd in ‘n toestand van twyfel oor die liefde en nabyheid van God.
Sommige van julle kan hiervan getuig waar julle of familie vir weke lank in intensiewe sorg gelê het sonder die versekering dat  julle ooit daaruit sal kom. 
God bring ons soms by die Krit spruit van smart, verlies, siekte of finansiële nood.
Die verhaal van Elia bring vir ons egter nuwe hoop en vertroue in die voorsienigheid van God. Daar is uitkoms en soms vanuit die mees onwaarskynlike oord.
Jesus het meegevoel met ons situasie; Hy was immers self in die woestyn en het fisiese gebrek ervaar, maar God het ook voorsien toe die engele Hom bedien en versorg het.

Ons verlang daarna dat God ons verseker dat Hy weet waar ons is en waarheen Hy ons wil neem. Ons verlang na die versekering dat ons nie hoef te vrees nie, maar moed sal hê en sal rus in Sy teenwoordigheid en krag – selfs wanneer dit lyk asof Hy nêrens te vinde is nie. (Providence of God- leesplan)

Maar daar is voorwaardes verbonde aan God se voorsienigheid. Soos die engelse term lui; T’s and C’c apply (Terme en voorwaardes is van toepassing)
· Dit vra dat ons ‘n verhouding met Hom moet hê
Ps 109 Hy wat by die Allerhoogste skuiling vind en die beskerming van die Almagtige geniet, hy sê vir die Here: “U is my toevlug en my veilige vesting, my God op wie ek vertrou.”
· Dit vra vertroue en nie twyfel nie
· Dit vra geloof -  Geloof om geloof te wees moet gesentreer wees rondom iets wat nie bekend is nie. 
· Soek eers God se koninkryk – Matt 6: 33 Maar soek die koninkryk van God, en al hierdie dinge sal vir julle bygevoeg word.
· Moenie ons eie agenda voorop stel nie, maar soek God se plan met jou lewe.
· Moet julle nie kwel nie - Mat. 6:25 En Hy het aan sy dissipels gesê: Daarom sê Ek vir julle: Moenie julle kwel oor jul lewe, wat julle sal eet, of oor jul liggaam, wat julle sal aantrek nie.
· Doen God se wil - Matt 7:21“Nie elkeen wat vir My sê: ‘Here, Here,’ sal in die koninkryk van die hemel ingaan nie, maar net hy wat die wil doen van my Vader wat in die hemel is.
· Verklaar jou afhanklikheid van God - Matt 5:3 “Geseënd is dié wat weet hoe afhanklik hulle van God is, want aan hulle behoort die koninkryk van die hemel.”

God se beloftes
Jesaja 46:3  Luister na My, nageslag van Jakob, almal wat oor is uit die nageslag van Israel, julle vir wie Ek gedra het van julle geboorte af, wat Ek vasgehou het vandat julle daar is. Ook tot in julle ouderdom is Ek die Here, tot in julle grysheid sal Ek julle dra. Ek het julle gemaak en Ek sal julle vashou, julle dra en julle red.

Fil. 4:19 En my God sal in elke behoefte van julle ryklik voorsien volgens sy wonderbaarlike rykdom in Christus Jesus 
Jes. 43:1-3 Maar nou, so sê die Here, jou Skepper, o Jakob, en jou Formeerder, o Israel: Wees nie bevrees nie, Jes. 44:22want Ek het jou verlos; Jes. 45:3,4 Ek het jou by jou naam geroep; jy is myne!
2 Ps. 66:12As jy deur die water gaan, is Ek by jou; en deur die riviere — hulle sal jou nie oorstroom nie; as jy deur vuur gaan, sal jy jou nie skroei nie, en die vlam sal jou nie brand nie.
3Want Ek is die HERE, jou God, die Heilige van Israel, Jes. 49:26; 60:16jou Heiland; Ps
Jes 58:11 Die Here sal jou altyddeur lei; selfs in dor streke sal Hy in jou behoeftes voorsien. Hy sal jou sterk maak. Jy sal wees soos 'n tuin met volop water, soos 'n fontein waarvan die water nie opdroog nie.
Ek sluit af met ‘n kort opsomming van George Müller se verhaal
George Müller is op 27 September 1805 in Duitsland gebore en oorlede in 1898 as direkteur van die Ashley Down weeshuis in Bristol, England.
Gedurende sy leeftyd het hy vir 10024 wesies gesorg en het opvoedkundige geleenthede geskep vir weeskinders tot die punt waar hy beskuldig is dat hy hulle verhef het tot bokant hulle natuurlike status in die Britse samelewing.
Hy het 117 skole gestig waar Christelike onderrig aan meer as 120 000 kinders gebring is.
Hy het aanvanklik vir die London Society for Promoting Christianity Amongst the Jews gewerk tot 1830, toe hy na Exmouth verhuis het en teen ‘n salaris van 55GBP per jaar gewerk het. Later het hy hierdie salaris prysgegee omdat hy gevoel het gemeentelede uit verpliging  gee en nie uit vrye wil nie.
In 1834 het hy die Scriptural Knowledge Institution for Home and Abroad gestig met die doel om skole en sendelinge te ondersteun, bybel traktaatjies te versprei en dagskole. Sondagskole en volwasse skole met ‘n Christelike grondslag te stig.
Sonder enige regeringsfondse het die organisasie ten tye van sy heengaan rondom 113miljoen GBP ontvang wat hoofsaaklikvir weeshuise aangewend is.
Aanvanklik het Müller en sy vrou hulle eie huis tot beskikking gestel om 30 meisies te huisves. Kort daarna het hulle 3 verdere huise gemeubileer waar 130 seuns en meisies gehuisves is.
In 1845 het bure gekla oor die geraas in die huise en het hy besluit om ‘n aparte gebou te bou met ‘n kapasiteit van 300 kinders wat in teen 1849 voltooi is.
Die argitek wie die planne opgetrek het het gevra om dit vrywillig te doen. Teen 1870 is reeds 1722 kinders in 5 tehuise gevestig.
Deur alles het Müller nooit enige fondse gevra nie of enige skuld aangegaan nie. Menigmaal het hy ongevraagde voedsel donasies ontvang enkele ure voor etenstyd.
By een geleentheid was daar geen kos om vir die kinders voor te sit nie en hulle het reeds aan tafel gesit toe die bakker aan die deur klop met brood vir almal. Terselfdertyd het die melkman aan die deur geklop met melk omdat sy melkwa voor die weeshuis gebreek het.
Die werk gaan tot vandag Voort.
Müller het geskryf:
The point is this: I saw more clearly than ever, that the first great and primary business to which I ought to attend every day was, to have my soul happy in the Lord. The first thing to be concerned about was not, how much I might serve the Lord, how I might glorify the Lord; but how I might get my soul into a happy state, and how my inner man might be nourished. For I might seek to set the truth before the unconverted, I might seek to benefit believers, I might seek to relieve the distressed, I might in other ways seek to behave myself as it becomes a child of God in this world; and yet, not being happy in the Lord and not being nourished and strengthened in my inner man day by day, all this might not be attended to in a right spirit.
Kom laat ons soos George Müller ons verbly in die Here en ons verheug oor God se voorsiening en in afhanklikheid van Hom lewe.

Skriflesing: I Konings 17:1-24
1Elia die Tisbiet was 'n bywoner uit Gilead. Hy het vir Agab gesê: “So seker as die Here leef, die God van Israel in wie se diens ek staan, daar sal die volgende paar jaar geen dou of reën val nie, behalwe as ek so sê.”
2Die woord van die Here het tot Elia gekom en gesê: 3“Gaan hiervandaan af ooswaarts en gaan versteek jou in Kritspruit, anderkant die Jordaan. 4Jy kan water uit die spruit drink, en Ek het die kraaie beveel om daar vir jou te sorg.”
5Hy het gedoen soos die Here aan hom opgedra het. Hy het daar in Kritspruit gaan bly, anderkant die Jordaan. 6Die kraaie het vir hom soggens brood en vleis gebring en hulle het vir hom saans brood en vleis gebring, en hy het water uit die spruit gedrink. 7Uiteindelik het die spruit opgedroog omdat die land nie reën gekry het nie.
8Toe het die woord van die Here weer tot Elia gekom en gesê: 9“Gaan na Sarfat toe by Sidon en gaan bly daar. Ek het 'n weduwee daar opdrag gegee om vir jou te sorg.”
10Hy gaan toe na Sarfat toe, en toe hy by die poort van die stad kom, was daar 'n weduwee net besig om houtjies op te tel. Hy vra haar toe: “Gee my asseblief 'n bekertjie water om te drink.”
11Terwyl sy dit gaan haal, roep hy agter haar aan: “Bring vir my asseblief 'n stukkie brood saam.”
12Toe sê sy: “So seker as die Here u God leef, ek het nie meer brood nie, net 'n handvol meel in die kruik en 'n bietjie olie in die erdekan. Ek maak nou maar 'n paar houtjies bymekaar en dan gaan ek vir my en my seuntjie iets klaarmaak om te eet. Daarna moet ons maar doodgaan.”
13Elia sê toe vir haar: “Moenie bekommerd wees nie. Gaan maak dit klaar net soos jy gesê het, maar maak eers vir my 'n roosterkoek en bring dit hier, daarna kan jy vir jou en jou seuntjie sorg. 14So sê die Here die God van Israel: Die meel in die kruik sal nie opraak nie, en die olie in die kan sal nie minder word nie, totdat die Here laat reën het op die land.”
15Sy gaan maak toe soos Elia gevra het. Van toe af het hulle genoeg gehad om te eet, hy en sy en haar gesin. 16Die meel in die kruik het nie opgeraak nie, en die olie in die kan het nie minder geword nie, soos die Here deur Elia beloof het.
17In dié tyd het die vrou, die eienares van die huis, se seuntjie siek geword. Hy het al hoe sieker geword totdat hy die laaste asem uitgeblaas het. 18Toe sê sy vir Elia: “Kyk wat het u my aangedoen, man van God! Het u na my toe gekom om my sonde aan die lig te bring en my seuntjie daarom te laat doodgaan?”
19Hy sê vir haar: “Gee jou kind hier,” en hy tel hom van haar skoot af op. Toe dra hy hom na die bokamer toe waar hy tuis gegaan het en lê hom op die bed neer 20en bid tot die Here: “Here my God, wil U nou oor hierdie weduwee by wie ek bly, 'n ramp bring deur haar kind te laat sterf?”
21Toe gaan lê hy drie maal bo-oor die kind en smeek die Here: “Here my God, laat die lewe tog terugkom in die kind.”
22Die Here het Elia se gebed verhoor: die lewe het teruggekom, die kind het gelewe. 23Toe bring Elia die kind van die bokamer af ondertoe en gee hom vir sy ma en sê: “Kyk! Jou seuntjie leef!”
24Die vrou sê toe vir Elia: “Nou weet ek dat u 'n man van God is, en dat wat die Here deur u sê, die waarheid is.”

